
ᑭᒡᒐᖅᑐᐃᔨᐅᓗᓂ ᓄᑕᖅᑲᓄᑦ ᒪᒃᑯᑦᑐᓄᓪᓗ, ᖁᕕᐊᓱᑦᑐᖓ ᐊᑐᐃᓐᓇᐅᑎᑦᓯᓂᕐᒧᑦ ᑖᑦᓱᒪᖓ ᑐᓂᓯᓂᕐᒧᑦ 

ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ ᖁᓕᓄᑦ ᐊᕐᕌᒍᓄᑦ ᖃᓄᖅᑑᕆᓂᕐᒧᑦ ᐸᕐᓇᐅᑎᓄᑦ ᐅᖃᖃᑎᖃᕐᓂᕐᒧᑦ. ᐅᓇ 

ᑎᑎᕋᖅᑕᐅᓚᐅᕐᑐᖅ ᑭᒡᒐᖅᑐᐃᓪᓗᓂ ᑭᒡᒐᖅᑐᐃᔨᒥᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᐊᓂᑦ 

ᐋᖅᑭᒃᓱᖅᓯᒪᓪᓗᓂᓗ ᓄᓇᕐᔪᐊᒥᑦ ᑲᑎᒪᔨᑦ ᐊᖏᖃᑎᒌᒍᑎᖏᑦ ᓄᑕᖅᑲᑦ ᐱᔪᓐᓇᐅᑎᖏᓐᓂᑦ, ᒪᓕᒐᖅᑎᒍᑦ 

ᐊᖏᕈᑎ, ᓄᓇᕐᔪᐊᓕᒫᒧᑦ, ᐃᓄᐃᑦ ᐱᔪᓐᓇᐅᑎᖏᓐᓄᑦ ᐊᖏᕈᑎᒥᑦ, ᓇᓗᓇᐃᔭᖅᓯᒪᔪᑦ ᑕᒪᐃᓐᓂᒃ 

ᐱᔪᓐᓇᐅᑎᓕᒫᓂᑦ ᒪᒃᑯᑦᑐᑦ. ᓄᓇᕐᔪᐊᒥ ᑲᑎᒪᔨᑦ ᐱᔪᓐᓇᐅᑎᖏᓐᓄᑦ ᓄᑕᕋᐅᑉ ᓇᓗᓇᐃᔭᐃᓯᒪᔪᑦᑕᐅ 

ᑲᒪᒋᔭᑦᓴᐃᑦ ᒐᕙᒪᐃᑦ ᐃᑲᔪᖅᑐᐃᑎᓪᓗᒋ ᐅᑯᓂᖓ ᐱᔪᓐᓇᐅᑎᓂᑦ, ᐊᑐᕐᑕᐅᔪᓐᓇᕐᖢᓂᓗ ᒪᓕᒃᑕᐅᓗᓂ 

ᖃᐅᔨᓴᕐᓗᑎᒃ ᖃᓄᖅ ᓄᑕᕋᐅᑉ ᐱᔪᓐᓇᐅᑎᖏᑦ ᐃᑲᔪᖅᑐᕐᑕᐅᓂᖏᓐᓂᑦ ᒪᓕᒐᓕᐊᒃᑯᑦ, ᐊᑐᐊᒐᒃᑯᑦ, 

ᐱᓕᕆᐊᒃᓴᒃᑯᑦ, ᐱᔨᑦᓯᕋᐅᓂᓪᓗ. 

ᐅᑯᐊ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᖅᕕᒃ (RCYO) ᑕᒪᒃᑯᓂᖓ ᐃᓱᒪᓕᐅᕆᕙᒃᑐᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒻᒥ ᐃᑲᔪᖅᖢᑎᒃ ᐃᓅᓱᒃᑐᓄᑦ ᐱᔪᓐᓇᐅᑎᓂᒃ ᐊᒻᒪᓗ ᒪᓕᒐᖅᑎᒍ ᐱᓕᕆᐊᒃᓴᖏᑦᑎᒍᑦ 

ᐃᓱᒪᓕᐅᕆᔪᓐᓇᕐᓗᑎᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑐᕌᖓᔪᓂᒃ ᐱᓕᕆᐊᑦᓴᕐᓂᑦ ᐱᔨᑦᓯᕋᐅᑎᓂᓪᓗ, ᐅᑯᑎᒎᓇᖅ 

ᐃᓚᖓ 3 ᐅᕙᓂ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗᒃ ᐱᖁᔭᕐᒥᒃ.  

ᐊᑐᓕᖁᔭᐅᔪᖅ #1 

ᑐᓴᕐᕕᐅᔪᒪᔪᑦ ᒪᒃᑯᒃᑐᐃᑦ ᐃᓚᒋᔭᐅᓗᑎᒃ ᐊᖏᓂᖅᓴᐅᔪᒥᒃ ᐅᖃᖃᑎᖃᑎᒌᒃᑐᓕᕆᓂᕐᒧᑦ. 

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᖓ ᖃᐅᔨᒪᔭᕆᐊᓕᒃ ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐊᑐᐃᓐᓇᐅᑎᑦᓯᓯᒪᒻᒪᑕ ᖃᐅᔨᓴᕈᑎᖓᓂᑦ ᓴᖅᑭᔮᖅᑎᑦᓯᑦᓱᑎᒃ ᐃᑭᐊᖅᑭᕕᖓᓂᑦ. ᑭᓯᐊᓂ, ᐅᓪᓗᒥᐅᔪᖅ 

ᒪᒃᑯᑦᑐᐃᑦ ᖃᐅᑉᐸᑦ ᓯᓚᑦᑐᖅᓴᕐᕕᐅᑉ ᐃᓕᓐᓂᐊᖅᑎᑦᓴᕆᒻᒪᒋᑦ, ᑎᓕᐅᕆᔪᒍᑦ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ 

ᐅᖃᖃᑎᖃᕐᓂᕐᒧᑦ ᑐᕋᐃᓐᓇᕐᓗᑎᒃ ᒪᒃᑯᑦᑐᓂᑦ, ᒪᒃᑯᑦᑐᐃᑦ ᐃᓕᓐᓂᐊᕐᕕᖏᓐᓂᑦ. ᐆᑦᑑᑎᒋᓗᒍ, 

ᐊᐅᓚᑦᓯᓂᕐᒧᑦ ᐅᖃᖃᑎᒌᓐᓂᕐᒧᑦ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᖃᓄᖅᑑᕆᓂᕐᒧᑦ ᐸᕐᓇᐅᑎᖏᑦᑕ ᒥᑦᓵᓄᑦ, 

ᐃᓚᒋᓗᒍ ᐃᓕᓐᓂᐊᕋᕐᓴᐃᑦ ᐊᑐᐃᓐᓇᐅᑎᑕᐅᓂᖏᓐᓄᑦ ᐊᒥᓱᑲᓪᓚᐃᓪᓗ ᐊᖅᑯᑕᐅᔪᓐᓇᖅᑐᑦ ᐱᔪᓐᓇᕐᓂᕐᒧᑦ 

ᐱᓕᕆᐊᖑᓂᐊᖅᑐᓂᑦ, ᒪᒃᑯᑦᑐᓂᑦ ᐃᓕᓐᓂᐊᕐᕕᒻᒥ, ᒪᒃᑯᑦᑐᒃᑯᕕᓐᓂᓪᓗ, ᐱᙳᐊᕐᕕᐅᔪᓂᓪᓘᓐᓃᑦ.  

ᑎᑎᕋᖅᓯᒪᓂᓕᒃ 12 ᓄᓇᕐᔪᐊᕐᒥᑦ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ 
ᐱᔭᕆᐊᖃᖅᑎᑦᓯᔪᖅ ᒐᕙᒪᓂᑦ ᒪᒃᑯᑦᑐᓂᑦ ᐱᕕᖃᖅᑎᑦᓯᓂᕐᒧᑦ ᐅᖃᐅᓯᖃᕐᓂᕐᒧᑦ ᐃᓱᒪᒋᔭᖏᓐᓂᑦ 

ᐃᓱᒪᒋᔭᐅᔭᕆᐊᖃᕐᓂᖏᓐᓂᓪᓗ. ᐱᕕᖃᖅᑎᑦᓯᓂᕐᒧᑦ ᒪᒃᑯᑦᑐᓂᑦ ᑐᓴᖅᑕᐅᔭᕆᐊᖃᕐᓂᖏᓐᓄᑦ ᑐᑭᖃᙱᓚᖅ 

ᒪᒃᑯᒃᑐᐃᑦ ᐃᓱᒪᓕᐅᕆᔨᐅᓂᐊᓕᖕᒪᑕ; ᑐᑭᓕᒡᓕ ᐅᕙᒍᑦ, ᐃᓐᓇᐅᔪᒍᑦ, ᐊᐱᖅᓱᖃᑦᑕᓪᓗᐊᕋᑦᑕ ᖃᓄᖅ 

ᐃᓱᒪᖃᖕᒪᖔᖏᓐᓂᑦ ᓈᓚᒃᓗᒋᓪᓗ ᐃᓱᒪᒋᔭᖏᓐᓂᑦ ᐱᐅᓛᓂᑦ ᐃᓱᒪᓕᐅᕆᖃᑦᑕᖕᓂᐊᕋᑦᑕ ᑭᒡᒐᖅᑐᕐᓗᒋᑦ.  

ᓴᖅᑭᑎᑦᓯᓂᕐᒧᑦ ᐱᕕᖃᕐᓂᐅᔪᓂᑦ ᒪᒃᑯᑦᑐᓄᑦ ᐅᖃᐅᓯᖃᕈᓐᓇᑎᓪᓗᒋᑦ ᐃᓱᒪᒋᔭᖏᓐᓂᒃ ᓂᕆᐅᒋᔭᖏᓐᓂᓪᓗ 

ᐃᑲᔪᖅᑐᐃᓂᑐᐃᓐᓇᐅᖏᓪᓚᖅ ᒪᒃᑯᑦᑐᓂᑦ, ᑭᓯᐊᓂ ᐃᑲᔪᕐᓂᐅᒥᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ 

ᑲᔪᓯᑎᑦᓯᓂᖏᓐᓄᑦ ᐊᑐᐃᓐᓇᐅᑎᑕᐅᔪᓂᑦ ᑐᙵᕕᖃᑦᓯᐊᕐᓂᕐᒧᓪᓗ ᑐᕌᒐᖏᓐᓂᑦ, ᑐᑦᓯᕋᐅᑕᐅᓯᒪᔪᖅ 

ᖁᓕᓄᑦ ᐊᕐᕌᒍᕐᓄᑦ ᖃᓄᖅᑑᕆᓂᕐᒧᑦ ᐸᕐᓇᐅᑎᒥᑦ.  

 

 

ᐊᑐᓕᖁᔭᐅᔪᖅ #2 

ᒪᒃᑯᒃᑐᐃᑦ ᑐᓴᐅᒪᑎᓪᓗᒋᑦ ᖁᑦᑎᖕᓂᖅᓴᒥᑦ ᐃᓕᓐᓂᐊᕐᓂᕐᒥᒃ ᐊᒻᒪᓗ ᐱᓕᕆᐊᒃᓴᓄᑦ 

ᐃᑲᔪᖅᑕᐅᔪᓂᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ. 

ᑎᑎᕋᖅᓯᒪᓂᓕᒃ 28 ᓄᓇᕐᔪᐊᕐᒥᑦ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ ᐱᓕᕆᖁᔨᒻᒪᑕ 

ᒐᕙᒪᒃᑯᓐᓂᑦ “ᐃᓕᓐᓂᐊᕐᓂᓕᕆᓂᖅ ᐃᖅᑲᓇᐃᔮᓄᓪᓗ ᑐᓴᐅᒪᔾᔪᑎᓂᑦ ᖃᐅᔨᒪᔾᔪᑎᑦᓴᓂᓪᓗ 

ᐊᑐᐃᓐᓇᐅᑎᑦᓯᓂᕐᒧᑦ ᐊᑐᐃᓐᓇᐅᑎᓪᓗᒋᓪᓗ ᓄᑕᖅᑲᓕᒫᓄᑦ.” ᒪᒃᑯᑦᑐᐃᑦ ᐱᓇᓱᐊᕈᓐᓇᖁᓪᓗᒋᑦ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔮᖃᕐᓂᕐᒧᓪᓗ ᐃᑲᔪᖅᑐᖅᑕᐅᓂᕐᒧᑦ ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ, 

ᖃᐅᔨᒪᔭᕆᐊᖃᖅᑐᑦ ᐃᓕᓐᓂᐊᕐᓂᕐᒧᑦ ᐱᕕᖃᕐᓂᐅᔪᓂᑦ ᐊᑐᐃᓐᓇᐅᕕᐅᓂᖏᓐᓄᑦ ᐊᒥᓱᓂᓪᓗ 

ᐊᖅᑯᑎᖃᕐᓂᕐᒧᑦ ᐱᔪᓐᓇᕐᓂᕐᒧᑦ ᐱᓕᕆᐊᖑᓂᐊᖅᑐᓂᑦ. 

ᐃᑲᔪᖅᑐᐃᑲᓐᓂᕐᓂᕐᒧᑦ ᑐᓴᐅᒪᑎᑦᓯᑲᓐᓂᕐᓂᕐᒧᑦ ᐃᓕᓐᓂᐊᖅᑎᓂᑦ ᓯᓚᑦᑐᖅᓴᕐᕕᒻᒧᑦ ᐱᕕᖃᕐᓂᐅᔪᓂᑦ 

ᐃᓚᖃᖅᑐᓂᑦ:   

• ᐅᓂᒃᑳᐅᓯᖅᑕ ᑕᒪᖅᓯᒪᔪᖅᓯᐅᖅᑎᕐᔪᐊᑉ ᑲᓇᑕᒧᑦ ᒪᓕᒐᓕᐅᕐᕕᖕᒥᐅᓄᑦ ᓄᓇᕗᒻᒥ − 2019−ᒥ: 
ᐃᑲᔪᖅᑐᐃᓂᖅ ᖁᑦᓯᓂᖅᓴᓄᑦ ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑎᓂᑦ ᐃᓐᓇᕐᓂᓪᓗ 
ᐃᓕᓐᓂᐊᕆᐊᖃᖅᑕᖅᑐᓂᑦ, ᐊᑐᓕᖁᔭᐅᓯᒪᔪᑦ ᐅᖃᖅᓯᒪᔪᖅ, “ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᖃᐅᔨᒃᑲᐃᖃᑦᑕᕆᓕᒃ ᖁᑦᓯᓂᖅᓴᓄ ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑎᓂᑦ ᐊᔾᔨᒌᖏᑦᑐᓂᑦ 

ᐃᓕᓐᓂᐊᕋᑦᓴᓂᑦ ᐱᓕᕆᐊᑦᓴᕐᓂᑦ ᐊᑐᐃᓐᓇᐅᑎᑦᓯᓂᖏᓐᓄᑦ ᓇᓗᓇᐃᖅᓯᓂᕐᒧᓪᓗ 

ᑐᓴᖅᑎᑦᓯᔾᔪᑎᖏᑦ ᐱᓕᕆᐊᑦᓴᖏᓐᓄᑦ ᐃᓕᓐᓂᐊᕆᐊᕐᓂᐊᕐᓗᓂ ᐊᑐᕆᐊᓖᑦ ᑐᑭᓯᓇᕐᓗᑎᒃ 

ᓄᑖᙳᖅᓯᒪᓗᑎᓪᓗ.” 
  

• ᑐᓂᓯᒪᔭᕗᑦ ᑲᑎᒪᔨᕋᓛᑦ ᒪᓕᒐᓕᐅᕐᓂᕐᒧᑦ ᐱᔾᔪᑎᒋᑦᓱᒍ ᐱᖁᔭᑦᓴᖅ 25 - ᐱᖁᔭᕐᒥ ᐋᖅᑭᒋᐊᕆᓂᖅ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓐᓂᑦ ᐃᓄᐃᓪᓗ ᐅᖃᐅᓯᖏᓐᓂᑦ ᓴᐳᔾᔨᓂᕐᒧᑦ ᐱᖁᔭᖅ, 
ᐊᑐᓕᖁᔨᓯᒪᒐᑦᑕ ᐃᓕᓐᓂᐊᕐᓂᓕᕆᔨᒃᑯᑦ “ᓯᕗᓪᓕᐅᔾᔨᓂᖏᓐᓄᑦ ᐃᖅᑲᓇᐃᔭᖅᑎᑖᕋᓱᐊᕐᓂᖏᓐᓄᑦ 

ᒪᒃᑯᑦᑐᓂᑦ ᐃᓄᓐᓂᑦ ᐃᓕᓐᓂᐊᑎᑦᓯᔨᐅᓂᕐᒧᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᕐᒧᑦ ᐸᕐᓇᐅᑎᖏᓐᓂᑦ.”  

ᐃᓗᓕᓗᐊᑕᖏᑦ ᑖᑦᓱᒧᖓ ᐊᑐᓕᖁᔭᐅᔪᑦ ᑐᙵᕕᖃᖅᑐᑦ ᑕᑎᖃᖅᑐᑦ ᑲᔪᓯᓂᖃᑦᓯᐊᕐᓂᖏᓐᓄᑦ 

ᐱᔭᕇᖅᓯᓂᖏᓐᓄᑦ ᐃᓕᓐᓂᐊᖅᑏᑦ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᓄᓇᕗᒻᒥ ᐃᓕᓐᓂᐊᑎᑦᓯᔨᑦᓴᓄᑦ 

ᐃᓕᓐᓂᐊᕐᓂᕐᒧᑦ.  

ᐅᔾᔨᕈᓱᑦᑎᑦᓯᓂᖅ ᐃᓚᐅᑎᑦᓯᓂᕐᒧᑦ ᒪᒃᑯᑦᑐᓂᑦ ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔮᖃᕈᓐᓇᕐᓂᕐᒧᓪᓗ 

ᓇᓖᕋᕈᓐᓇᕐᓗᓂᖅ ᑲᔪᖏᖅᓴᐃᔪᓐᓇᖅᑐᖅ ᐊᑎᓕᐅᖅᑕᐅᓂᕐᒧᑦ ᐃᑲᔪᖅᑐᐃᓂᕐᒧᓪᓗ ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᑲᔪᓯᑎᑦᓯᓂᖓᓄᑦ ᐱᔭᐅᔪᓐᓇᖅᑐᓂᑦ, ᑭᐅᓴᕋᐃᓐᓂᕐᒧᑦ, ᑐᙵᕕᖃᑦᓯᐊᕐᓂᕐᒧᓪᓗ ᑐᕌᒐᕆᔭᐅᔪᑦ, ᑐᑦᓯᕋᐅᑎᒧᑦ 

ᖁᓕᓄᑦ ᐊᕐᕌᒍᓐᓄᑦ ᖃᓄᖅᑑᕆᓂᕐᒧᑦ ᐸᕐᓇᐅᑎᓄᑦ.  

ᐊᑐᓕᖁᔭᐅᔪᖅ #3 

ᐋᖅᑭᒃᓯᓗᓂ ᐊᑐᓕᖅᑎᑦᑎᓗᓂᓗ ᓄᑕᖅᑲᐃᑦ ᐱᔪᖕᓇᐅᑎᖏᓐᓄᑦ ᐃᓕᓐᓂᐊᕈᑎᒥᒃ 

ᐃᓕᓐᓂᐊᖅᑎᑦᑎᔾᔪᑕᐅᓂᐊᕐᓗᓂ ᑕᒪᓗᒃᑖᕐᒥᑦ ᒫᓐᓇᐅᔪᖅ ᐊᒻᒪᓗ ᓯᕗᓐᓂᒃᓴᒥᑦ. 

ᑲᓇᑕᐅᑉ ᐊᖏᖃᑎᒌᒍᑎᖓ ᓄᓇᕐᔪᐊᕐᒥᑦ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ 
ᑐᑭᖃᖅᐳᖅ ᒐᕙᒪᓕᒫᑦ ᑲᒪᒋᔭᖃᕆᐊᖃᖅᑐᑦ ᐊᑐᓕᖅᑎᑦᓯᓂᕐᒧᑦ ᐊᑐᐊᒐᕐᓂᑦ, ᐱᓕᕆᔾᔪᓯᕐᓂᑦ, ᒪᓕᒐᕐᓂᓪᓗ 

ᐃᑲᔪᖅᑐᐃᓂᕐᒧᑦ ᓄᑕᖅᑲᐃᑦ ᐱᔪᓐᓇᐅᑎᖏᓐᓂᑦ. ᑕᐃᒫᑦᓴᐃᓐᓇᖅ ᐱᒻᒪᕆᐅᔪᖅ ᑲᒪᒋᔭᖃᕐᓂᖏᓐᓄᑦ ᒐᕙᒪᐃᑦ 

ᓇᓗᓇᐃᖅᓯᓂᕐᒧᑦ ᐃᓄᓕᒫᑦ ᖃᐅᔨᒪᓂᖏᓐᓄᑦ ᓄᑕᖅᑲᐃ ᐱᔪᓐᓇᐅᑎᖏᓐᓂᑦ, ᓇᓗᓇᐃᔭᖅᑕᐅᓯᒪᔪᖅ 

ᓄᓇᕐᔪᐊᕐᒥᑦ ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ. 

ᐱᕙᓪᓕᐊᑎᑦᓯᓂᕐᒧᑦ ᓄᑕᖅᑲᐃᑦ ᐱᔪᓐᓇᐅᑎᖏᓐᓄᑦ ᐃᓕᓐᓂᐊᕋᑦᓴᕐᒥ ᐊᑐᓕᖅᑎᑦᓯᓂᕐᒧᓪᓗ ᐊᑐᓂᑦ 

ᐱᓕᕆᐊᑦᓴᐅᑎᓪᓗᒍ ᐊᐃᓐᓇᐅᑎᑕᐅᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ ᐃᑲᔪᕋᔭᖅᑐᖅ 

ᐅᔾᔨᕈᓱᓐᓂᖅᓴᐅᑎᑦᓯᓂᕐᒧᑦ ᓄᑕᖅᑲᐃᑦ ᐱᔪᓐᓇᐅᑎᖏᓐᓂᑦ ᑕᐃᒃᑯᓄᖓ ᐱᔭᕇᖅᑐᓄᑦ ᐃᓕᓐᓂᐊᖅᑕᒥᓂᑦ 

ᐊᑐᐃᓐᓇᐅᑎᑦᓯᔪᓐᓇᕐᓂᕐᒧᑦ ᐱᔨᑦᓯᕋᐅᑎᓂᑦ ᓯᕗᓂᑦᓴᕐᒥᑦ. ᑖᓐᓇ ᐃᓕᓐᓂᐊᕋᑦᓴᖅ ᑲᔪᓯᑎᑕᐅᔭᕆᐊᓕᒃ 

ᐃᓘᓐᓇᖏᓐᓂᑦ ᐃᓕᓐᓂᐊᕐᓂᕐᒧᑦ ᐊᑐᐃᓐᓇᐅᑎᑕᐅᔪᓄᑦ, ᑭᓯᐊᓂ ᐱᓗᐊᖅᑐᒥᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ-

ᐱᔨᑦᓯᕋᕐᓂᕐᒧᑦ ᐃᓕᓐᓂᐊᕐᓂᕐᒧᑦ ᐊᑐᐃᓐᓇᐅᑎᑕᐅᔪᓄᑦ, ᐃᓚᒋᓗᒍ: ᓄᓇᕗᒻᒥ ᐃᓕᓐᓂᐊᑎᑦᓯᔨᑦᓴᐅᓂᕐᒧᑦ 

ᐱᔭᕇᕈᓯᐊᖅ ᐃᓕᓐᓂᐊᕐᓂᖅ, ᐃᓕᓐᓂᐊᕆᐅᖅᓴᕐᕕᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ ᐱᔭᕇᕈᓯᐊᖅ ᐃᓕᓐᓂᐊᕐᓂᖅ, 

ᖃᐅᔨᓴᖅᑐᓕᕆᓂᕐᒧᑦ ᐱᔭᕇᕈᓯᐊᖅ ᐋᓐᓂᐊᓯᐅᖅᑎᕈᕆᐅᖅᓴᓂᕐᒧᑦ ᐃᓕᓐᓂᐊᕐᓂᖅ, ᐃᓄᓕᕆᔨᐅᓂᕐᒧᑦ 

ᐱᔭᕇᕈᓯᐊᖅ ᐃᓕᓐᓂᐊᕐᓂᖅ, ᐊᒻᒪᓗ ᒪᓕᒐᓕᕆᓂᕐᒧᑦ ᐱᔭᕇᕈᓯᐊᖅ ᐃᓕᓐᓂᐊᕐᓂᖅ. 

ᐱᕙᓪᓕᐊᑎᑦᓯᓂᕐᒧᑦ ᐊᑐᓕᖅᑎᑦᓯᓂᕐᒧᓪᓗ ᓄᑕᖅᑲᐃᑦ ᐱᔪᓐᓇᐅᑎᖏᓐᓂᑦ ᐃᓕᓐᓂᐊᕋᑦᓴᕐᒥ ᐃᑲᔪᕈᓐᓇᕐᒥᔪᖅ 

ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᑲᔪᓯᑎᑦᓯᓂᕐᒧᑦ ᐊᑐᐃᓐᓇᐅᑎᑕᐅᔪᓂᑦ ᑭᐅᓴᕋᐃᓐᓂᕐᒧᓪᓗ ᑐᕌᒐᖃᕐᓂᕐᒧᑦ, 

ᑐᑦᓯᕋᐅᑎᒧᑦ ᖁᓕᓄᑦ ᐊᕐᕌᒍᓐᓄᑦ ᖃᓄᖅᑑᕆᓂᕐᒧᑦ ᐸᕐᓇᐅᑎᓄᑦ.   

ᐊᑐᓕᖁᔭᐅᔪᖅ #4 

ᑐᓂᓯᓗᓂ ᐊᔪᙱᓐᓂᖅᑖᕐᓂᕐᒧᑦ ᑐᕌᖓᔪᓂᒃ ᐃᓂᓕᐅᕆᓂᐊᕐᓗᓂ ᓄᓇᕗᒻᒥᑦ ᐃᓱᒪᓕᕆᓂᕐᒧᑦ 

ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᐱᓕᕆᔨᓂᒃ ᐊᒻᒪᓗ ᑐᕌᖓᔪᑦ ᑐᓂᓯᓗᑎᒃ ᑕᐅᑐᒐᕐᒥᒃ ᐅᕝᕙᓘᓐᓃᑦ 

ᐱᔾᔪᑎᖃᖅᑐᒥᒃ ᓄᑕᖅᑲᐃᑦ ᐊᒻᒪᓗ ᒪᒃᑯᒃᑐᐃᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᖏᓐᓂᑦ. 

ᒪᐃ 2019-ᒥ, ᑎᑎᕋᕐᕕᕗᑦ ᐱᔭᕇᖅᓯᒪᓕᖅᑐᖅ ᐋᖅᑭᐅᒪᔪᒥᒃ ᕿᒥᕐᕈᖅᑳᖅᑎᓪᓗᒋᑦ ᐃᓱᒪᒃᑯᑦ 

ᐋᓐᓂᐊᖃᖅᑕᐅᓕᒪᔪᓕᕆᔨᒃᑯᑦ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ ᓴᖅᑭᑎᑦᓯᓯᒪᔪᒍᑦ ᓇᓂᓯᒪᔭᑦᑎᓐᓂᑦ ᐅᓂᒃᑳᕐᒥ 

ᐃᓱᒪᕗᑦ  ᓱᖁᑕᐅᔪᖅ: ᒪᒃᑯᑦᑐᓄᑦ ᑐᓴᒐᒃᓴᖅ ᕿᒥᕐᕈᔭᐅᓯᒪᔪᑦ ᐃᓱᒪᒥᒍᑦ  ᐊᔪᕈᑎᓕᖕᓄᑦ ᐱᔨᑦᑎᕋᐅᑎᓂᒃ 
ᓄᓇᕗᒻᒥᐅᓄᑦ (ᐃᓱᒪᕗᑦ ᓱᖁᑕᐅᔪᖅ).  ᕿᒥᕐᕈᓂᖃᖅᑎᓪᓗᑕ, ᐅᖃᐅᓯᐅᓯᒪᔪᕐᓗ ᐅᓂᒃᑳᖅᑎᓐᓂᑦ, ᑐᓴᖅᓯᒪᔪᒍᑦ 

ᒪᒃᑯᑦᑐᓂᑦ :ᐊᐱᕆᔪᓂᑦ ᐱᐅᓯᕚᓪᓕᖁᔨᓂᕐᒧᑦ ᐅᓗᖅᓯᑎᑦᓯᓂᕐᒧᓪᓗ ᐃᓱᒪᓕᕆᓂᕐᒧᑦ ᐱᔨᑦᓯᕋᐅᑎᓂᑦ 

ᓇᓗᓇᐃᖅᓯᓯᒪᔪᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ.” ᑭᐅᔾᔪᑎᒋᓗᒍ, ᐊᑐᓕᖁᔨᔪᒍᑦ “ᓄᓇᕗᒻᒥ ᓯᓚᑦᑐᖅᓴᕐᕕᒃ, 

ᑲᑐᔾᔨᖃᑎᒋᓪᓗᒍ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐱᑎᑦᑎᔪᑦ ᐱᓕᕆᔨᒻᒪᕆᐅᓂᕐᒧᑦ ᐃᓕᓐᓂᐊᖅᑎᑦᑎᓂᕐᓂ 

ᐱᓕᕆᐊᒃᓴᓂᑦ ᐱᕈᖅᑎᑦᑎᔪᓂᒃ ᐊᖏᓂᖓᓂᒃ ᐃᓱᒪᓕᕆᓂᕐᒧᑦ ᐃᖅᑲᓇᐃᔭᕐᕕᖓᓂ ᓄᓇᕗᒻᒥ, ᑖᒃᑯᐊᓗ 

ᐱᓕᕆᐊᒃᓴᑦ ᐱᑎᑦᑎᓪᓗᑎᒃ ᑕᐅᑐᓪᓗᐊᑕᕐᓂᕐᒥᒃ ᐊᔾᔨᐅᙱᓐᓂᖓᓂᒃᓘᓐᓃᑦ ᐊᒃᑐᐊᓂᓕᖕᓄᑦ ᓄᑕᖅᑲᓄᑦ 

ᒪᒃᑯᑦᑐᓄᓪᓗ ᐃᓱᒪᓕᕆᓂᖅ.” ᑖᒃᑯᐊ ᐊᑐᓕᖁᔭᐅᓯᒪᔪᑦ ᐊᑦᑐᐊᓂᖃᐃᓐᓇᖅᑐᑦ.  

ᐊᑐᐃᓐᓇᐅᑎᑦᓯᓂᕐᒧᑦ ᐱᓕᕆᐊᑦᓴᕐᓂᑦ ᐱᕈᖅᑎᑦᓯᓂᕐᒧᑦ ᖃᑦᓯᐅᓂᖏᓐᓂᑦ ᐃᓱᒪᓕᕆᓂᕐᒧᑦ ᐃᖅᑲᓇᐃᔭᖅᑏᑦ 

ᓄᓇᕗᒻᒥ ᐱᔭᕆᐊᖃᓪᓚᕆᑦᑐᖅ ᐱᐅᓯᕚᓪᓕᑎᑦᓯᓂᕐᒧᑦ ᐃᓱᒪᓕᕆᓂᕐᒧᑦ ᖃᓄᐃᓕᖓᓕᕐᓂᖏᑦ 

ᓄᓇᕗᒻᒥᐅᓕᒫᓄᑦ, ᐱᓗᐊᖅᑐᒥ ᐱᒻᒪᕆᐅᕗᖅ ᐊᑐᐃᓐᓇᐅᑎᑦᓯᓂᕐᒧᑦ ᐱᓕᕆᐊᑦᓴᕐᓂᑦ ᑐᕌᒐᖃᖅᑐᓂᑦ 

ᐱᑐᐃᓐᓇᐅᙱᑦᑐᓄᓪᓘᓐᓃᑦ ᓄᑕᖅᑲᕐᓄᑦ ᒪᒃᑯᑦᑐᓄᓪᓗ ᐃᓱᒪᓕᕆᓂᕐᒧᑦ. ᑕᒪᓐᓇ ᖃᐅᔨᒪᓇᖅᑐᖅ ᐃᓱᒪᒋᑦᓱᒍ 

40 ᐳᓴᓐᑎ ᓄᓇᕗᒻᒥᐅᑦ 19-ᓂ ᐊᕐᕌᒍᓖᑦ ᓄᑲᖅᓯᐅᑦᓱᑎᓪᓘᓐᓃᑦ. 

ᐊᑐᓕᖅᑎᑦᓯᓂᕐᒧᑦ ᑖᒃᑯᓇᖓ ᐊᑐᓕᖁᔭᐅᔪᓂᑦ ᐃᑲᔪᕈᓐᓇᕐᒥᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᑲᔪᓯᑎᑦᓯᓂᕐᒧᑦ 

ᑭᐅᑦᓴᐅᑎᒋᔪᓐᓇᓂᖏᓐᓄᑦ ᑐᙵᕕᖃᑦᓯᐊᕐᓂᕐᒧᓪᓗ ᑐᕌᒐᕆᔭᐅᔪᓂᑦ, ᑐᑦᓯᕋᐅᑕᐅᔪᒥ ᐊᕐᕌᒍᓐᓄᑦ ᖁᓕᓄ 

ᖃᓄᖅᑑᕆᓂᕐᒧᑦ ᐸᕐᓇᐅᑎᒥ.   

 

ᐊᑐᓕᖁᔭᐅᔪᖅ #5 

ᐋᖅᑭᒃᓯᓗᓂ ᐱᓕᕆᖃᑎᒌᒃᑐᓂᒃ ᐃᓕᓐᓂᐊᖅᑎᑦ ᐱᑖᕈᖕᓇᕐᓂᐊᕐᓗᑎᒃ ᐃᓕᑕᕆᔭᐅᔾᔪᑎᒥᒃ 

ᐃᓄᓕᕆᓂᕐᒥᒃ ᐱᓕᕆᐊᕐᒧᑦ. 

ᑎᑎᕋᕐᕕᕗᑦ ᐃᓕᑕᖅᓯᓯᒪᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᒫᓐᓇ ᐊᑐᐃᓐᓇᐅᑎᑦᓯᓂᖓᓄᑦ ᐃᓄᓕᕆᔨᑦᓴᐅᓂᕐᒧᑦ 

ᐱᔭᕇᕈᓯᐊᕐᒥ. ᑭᓯᐊᓂ ᑐᙵᕕᒋᑦᓱᒍ ᐱᓕᕆᐊᑦᓴᐅᔪᓂᑦ ᑎᑎᕋᕐᕕᑦᑎᓐᓂᑦ, ᑕᑯᕙᓪᓕᐊᔪᒍᑦ 

ᐅᓄᖅᓯᕙᓪᓕᐊᔪᓂᑦ ᑐᑦᓯᕋᐅᑕᐅᔪᓂᑦ ᓄᓇᓕᓐᓂ ᐃᓄᓕᕆᔨᓂᑦ ᓄᓇᕘᓕᒫᒥᑦ. 

ᖃᐅᔨᒪᖁᔨᕗᒍᑦ ᓄᓇᕗᒻᒥ ᓯᓚᑦᑐᖅᓴᕐᕕᒃ ᐊᒻᒪᓗ ᒥᒧᐊᕆᐅᓪ ᓯᓚᑦᑐᖅᓴᕐᕕᔾᔪᐊᖅ ᓂᐅᕙᓐᓛᓐᒥ 

ᐊᑎᓕᐅᖅᓯᒪᒻᒪᑕ ᖁᓕᓄᑦ ᐊᕐᕌᒍᓐᓄᑦ ᖃᓄᖅᑑᕆᓂᕐᒧᑦ ᐱᓕᕆᖃᑎᒌᓐᓂᕐᒧᑦ ᓅᕙᐃᒻᕙ 2019-ᒥ. ᑭᓯᐊᓂ, 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᐃᓱᒪᒋᔭᖃᕆᐊᖃᖅᑐᖅ ᒫᓐᓇᐅᔪᖅ ᐱᓕᕆᖃᑎᖃᕐᓂᖓᓂᑦ ᒥᒧᐊᕆᐅᓪ 

ᓯᓚᑦᑐᖅᓴᕐᕕᔾᔪᐊᕐᒥ ᐱᕕᖃᕐᓂᕐᒧᑦ ᖃᐅᔨᓇᓱᐊᕐᓂᕐᒧᑦ ᓇᓖᕋᕈᓐᓇᕐᓂᕐᒧᑦ ᐃᓄᓐᓅᖓᔪᓂᑦ ᐱᔭᕇᕈᓯᐊᖅ 

ᓯᕗᓪᓕᖅ ᐃᓄᓕᕆᔨᑦᓴᐅᓂᕐᒧᑦ ᐃᓕᓐᓂᐊᕐᓂᕐᒧᑦ, ᐊᔾᔨᒐᓚᖓᓂᑦ ᐱᔭᕇᖅᓯᔾᔪᓯᐊᖅ ᓯᕗᓪᓕᖅ ᐃᓄᓕᕆᓂᕐᒧᑦ 

ᐃᓕᓐᓂᐊᕐᓂᕐᒧᑦ ᓄᓇᑦᓯᐊᕗᑦ ᒐᕙᒪᒃᑯᖏᑦ ᑳᓐᑐᕌᖃᖅᓯᒪᒻᒪᑕ ᒥᒧᐊᕆᐅᓪ ᓯᓚᑦᑐᖅᓴᕐᕕᔾᔪᐊᕐᒥ 

ᐃᓕᓐᓂᐊᕐᕕᒻᒥ ᐃᓄᓕᕆᔨᐅᓂᕐᒧᑦ ᑲᔪᓯᑎᑦᓯᓂᕐᒧᑦ 2009-ᒥ.   

ᐊᑐᐃᓐᓇᐅᑎᑦᓯᓂᕐᒧᑦ ᐱᔭᕇᖅᓯᔾᔪᓯᐊᖅ ᓯᕗᓪᓕᖅ ᐃᓄᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ ᐃᑲᔪᕋᔭᖅᑐᖅ 

ᐃᑲᔪᖅᑐᐃᓂᕐᒧᑦ ᐱᔭᐅᔭᕆᐊᓕᓐᓂᑦ ᓄᓇᕗᒻᒥᐅᓕᒫᓄᑦ ᐃᑲᔪᕋᔭᕐᒥᔪᕐᓗ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ 

ᑲᔪᓯᑎᑦᓯᓂᕐᒧᑦ ᓵᙵᔭᑐᐊᕆᔭᖅ, ᐊᑐᐃᓐᓇᐅᑎᑕᐅᔪᖅ,   ᑭᐅᑦᓴᐅᑎᒋᔪᓐᓇᓂᖏᓐᓄᑦ ᑐᙵᕕᖃᑦᓯᐊᕐᓂᕐᒧᓪᓗ 

ᑐᕌᒐᕆᔭᐅᔪᓂᑦ, ᑐᑦᓯᕋᐅᑕᐅᔪᒥ ᐊᕐᕌᒍᓐᓄᑦ ᖁᓕᓄ ᖃᓄᖅᑑᕆᓂᕐᒧᑦ ᐸᕐᓇᐅᑎᒥ. 

ᐊᑐᓕᖁᔭᐅᔪᖅ #6 

ᕿᓂᖅᓴᐃᓗᓂ ᐊᒻᒪᓗ ᐊᑐᓕᖅᑎᑦᑎᓗᓂ ᐱᐅᓯᒋᐊᖅᓯᓂᐅᔪᓂᒃ ᐃᑲᔪᖅᑐᓂᒃ ᖁᑦᑎᖕᓂᖅᓴᒥᑦ 

ᐃᓕᓐᓂᐊᕐᓂᕐᒧᑦ ᐊᒻᒪᓗ ᐱᓕᕆᐊᖅᑖᕈᖕᓇᕐᓂᕐᒥᒃ ᕿᑎᒃᑐᓕᕆᔨᐅᓂᕐᒧᑦ. 

ᕿᒥᕐᕈᓂᑦᑎᓐᓂ ᐃᓱᒪᓕᕆᓂᕐᒧᑦ ᐱᔨᑦᓯᕋᐅᑎᓂᑦ ᒪᒃᑯᑦᑐᓄᑦ ᓄᓇᕗᒻᒥᐅᓂᑦ ᐅᖃᐅᓯᐅᓯᒪᔪᕐᓗ ᐃᓱᒪᕗᑦ 

ᓱᖁᑕᐅᔪᖅ, ᒪᒃᑯᑦᑐᐃᑦ ᐱᐅᔪᓂ ᑲᓲᑎᓂᖃᖅᓯᒪᔪᑦ ᐃᓱᒪᖏᓐᓂᒃ ᐱᙳᐊᖅᑐᓕᕆᓂᕐᒧᑦ, ᐃᓕᖅᑯᓯᖅ, 

ᓴᐃᓕᓂᕐᒧᑦ ᖃᓄᐃᓕᐅᓂᐅᔪᑦ. ᑖᓐᓇ ᐱᔾᔪᑎᒋᑦᓱᒍ, ᐊᑐᓕᖁᔨᔪᒍᑦ ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᖃᐅᔨᓇᓱᐊᖅᑎᓪᓗᒍ ᐊᑐᓕᖅᑎᑦᓯᓂᕐᒧᓪᓗ ᐱᐅᓯᕚᓪᓕᖅᑎᑦᓯᓂᕐᒧᑦ ᐱᙳᐊᕐᓂᕐᒧᑦ ᐃᓕᓐᓂᐊᕐᓂᕐᒧᑦ, ᓲᕐᓗ 

ᓄᓇᓕᓐᓂᑦ ᒐᕙᒪᖏᓐᓂᑦ ᐃᓕᓐᓂᐊᕐᓂᕐᒧᑦ ᓄᓇᕗᒻᒥ ᓄᓇᓕᓐᓂᑦ ᒐᕙᒪᖏᓐᓂᑦ ᐱᓕᒻᒪᑦᓴᕐᓂᕐᒧᑦ 

ᑲᑐᔾᔨᖃᑎᒌᓂᒃ, ᐱᙳᐊᖅᑐᓕᕆᓂᕐᒧᓪᓗ ᐅᑭᐅᖅᑕᖅᑐᒥ ᐱᓕᒻᒪᑦᓴᕐᓂᕐᒧᑦ.   

ᐊᑐᓕᖅᑎᑦᓯᓂᕐᒧᑦ ᑖᒃᑯᓇᖓ ᐊᑐᓕᖁᔭᐅᓯᒪᔪᓂᑦ ᐃᑲᔪᖅᑐᐃᓂᕐᒧᑦ ᐃᓱᒪᒃᑯᑦ ᖃᓄᐃᖏᑦᓯᐊᕐᓂᕐᒧᑦ 

ᐱᔭᕆᖃᖅᑕᖏᓐᓂᑦ ᒪᒃᑯᑦᑐᐃᑦ ᓄᓇᕗᒻᒥᐅᑦ ᐃᑲᔪᕈᓐᓇᕐᒥᔪᕐᓗ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᑲᔪᓯᑎᑦᓯᓂᕐᒧᑦ 

ᑭᐅᑦᓴᐅᑎᒋᔪᓐᓇᓂᖏᓐᓄᑦ, ᑐᑦᓯᕋᐅᑕᐅᔪᒥ ᐊᕐᕌᒍᓐᓄᑦ ᖁᓕᓄ ᖃᓄᖅᑑᕆᓂᕐᒧᑦ ᐸᕐᓇᐅᑎᒥ.   

 

ᐅᕙᖓ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᐅᑦᓱᖓ, ᑐᓂᓯᕗᖓ ᐱᓕᕆᖃᑎᖃᕐᓂᕐᒧᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒻᒥ ᐃᑲᔪᖅᑐᐃᓂᕐᒧᓪᓗ ᐱᔪᓐᓇᐅᑎᖏᓐᓂᑦ ᒪᒃᑯᑦᑐᐃᑦ ᓄᓇᕗᒻᒥᐅᑦ ᓄᓇᕐᔪᐊᕐᒥᑦ ᑲᑎᒪᕐᔪᐊᖅᑐᑦ 
ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ, ᐱᓗᐊᖅᑐᒥ: 

ᑎᑎᕋᖅᓯᒪᓂᓕᒃ 3: ᐱᔪᓐᓇᐅᑎᖃᕐᓂᒃ ᓴᐳᔾᔭᐅᓯᒪᓂᖏᑦ ᓱᕈᓰ ᑖᒃᑯᓄᖓ ᐱᐅᓛᒃᑯᑦ;  

ᑎᑎᕋᖅᓯᒪᓂᓕᒃ 4: ᑲᒪᒋᔭᒃᓴᑦ ᒐᕙᒪᒃᑯᑦ ᐊᑐᓕᕐᑎᑦᑎᓂᐊᕐᓗᑎᒃ ᓄᑕᖅᑲᑦ ᐱᔪᓐᓇᐅᑎᖏᓐᓂᑦ;  

ᑎᑎᕋᖅᓯᒪᓂᓕᒃ 12: ᐱᔪᓐᓇᐅᑎᖃᕐᓂᖅ ᐃᓱᒪᒋᔭᐃᑦ ᑐᓴᖅᑕᐅᔭᕆᐊᖃᕐᓂᖏᓐᓂᑦ ᐃᓱᒪᒋᔭᐅᓗᑎᓪᓗ;  

ᑎᑎᕋᖅᓯᒪᓂᓕᒃ 13: ᐱᔪᓐᓇᐅᑎᖃᖅᐳᖓ ᐃᓱᒪᖅᓱᕈᓐᓇᕐᓂᕐᒥᒃ ᐅᖃᐅᓯᕆᔪᒪᔭᓐᓂᒃ; 

ᐃᓛᒃᑰᖅᑐᖅ 19: ᐱᔪᓐᓇᐅᑎᖃᕐᓂᖅ ᓴᐳᔾᔭᐅᓯᒪᔪᓐᓇᕐᓂᕐᒥᒃ ᖃᓄᐃᑦᑐᑐᐃᓐᓇᓂᑦ ᐋᓂᖅᑎᑦᑎᓂᐅᕙᒃᑐᓂᒃ;   

ᑎᑎᕋᖅᓯᒪᓂᓕᒃ 24:  ᐱᔪᓐᓇᐅᑎᖃᕐᓂᖅ ᖁᑦᑎᖕᓂᖅᐹᒥᒃ ᐋᓐᓂᐊᖃᖅᑕᐃᓕᓂᒃᑯᑦ; 

ᑎᑎᕋᖅᓯᒪᓂᓕᒃ 28-29: ᐱᔪᓐᓇᐅᑎᖃᕐᓂᕐᒥᒃ ᐃᓕᓐᓂᐊᕐᓂᕐᒥᑦ; 

ᑎᑎᕋᖅᓯᒪᓂᓕᒃ 31: ᐱᔪᓐᓇᐅᑎᖃᕐᓂᖅ ᑕᖃᐃᖅᓯᕈᓐᓇᕐᓂᕐᒥᒃ, ᓴᓚᐅᓱᒍᓐᓇᕐᓂᕐᒥᒃ, ᐱᙳᐊᕐᓂᕐᒥᒃ, 

ᑭᐱᙳᐃᔭᕐᓂᕐᒥᒃ, ᐃᓕᖅᑯᓯᑐᖃᖅᑎᒍᓪᓗ ᐱᓕᕆᐊᖑᕙᒃᑐᓄᑦ; ᐊᒻᒪᓗ 

ᑎᑎᕋᖅᓯᒪᓂᖓ 42: ᐱᔪᓐᓇᐅᑎᓕᑦ ᖃᐅᔨᒪᓂᐊᕐᓗᑎᒃ ᐱᔪᓐᓇᐅᑎᒥᓂᒃ. 

ᖁᔭᓐᓇᒦᒃ ᐱᕕᖃᖅᑎᑕᐅᒐᒪ ᐃᑲᔪᕈᓐᓇᕐᓗᖓ ᐱᒻᒪᕆᐊᓘᔪᒧᑦ ᐱᓕᕆᐊᒧᑦ. ᓂᕈᐅᓐᓂᐊᖅᑐᖓ ᐅᑯᐊ 

ᒪᓕᒐᓕᕆᔨᒃᑯᑦ ᖃᓄᖅ ᓄᓇᕗᒻᒥ ᓯᓚᑦᑐᖅᓴᕐᕕᒃ ᐃᓱᒪᓕᐊᕆᔭᐅᔪᓂᒃ ᐃᓱᒪᖕᒪᖔᑕ. ᐊᑐᐃᓐᓇᐅᔪᖓ 

ᑲᑎᒪᖃᑎᖃᕆᐊᒃᓴᖅ ᐃᓕᔅᓯᓐᓂᑦ ᐅᖃᐅᓯᖃᖕᓂᐊᕐᓗᖓ ᓇᒃᓯᐅᔾᔭᓐᓂᑦ ᑐᓴᖅᑎᒋᐊᒃᑲᓐᓂᕐᓗᓯᓘᓐᓃᑦ 

ᓄᖅᑕᖅᑲᑦ ᐱᔪᓐᓇᐅᑎᖏᓐᓂᑦ ᐱᓕᕆᐊᑦᑎᓐᓂᓪᓗ ᑎᑎᕋᕐᕕᑦᑎᓐᓂᑦ. 

ᐃᓚᓐᓇᕆᔭᐃᑦ, 

 

ᔭᐃᓐ ᐸᐃᑦᔅ 
ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ  

